
БЭІЭЇЭЭ...  
БЎГЎН...  

САРСЫН...
Улуус баЇылыгын 

мунньаіыттан 
бэлиэтээЇиннэр

ИДьУО иһитиннэрбитинэн, 
ааспыт нэдиэлэҕэ 2 суол быһы-

лаана тахсыбыт, биир түгэҥ-

ҥэ дьон эчэйиилээх, иккиһигэр  
– киһи өлүүлээх. Мантан си-

эттэрэн киэһэ өттүгэр уулус-

саны сырдатыыны эрдэ хол-

буур, «Мини-маркет» маҕа-

һыын турар сирин быһаарар, 
«Сахатранснефтегаз» атты-

нан айан тэтимин бытаардар 
үрдэтиилэри оҥорор, үп өттүн 
быһааран светофор туруорар 
дьаһаллары олохтуурга диэн 
буолла. Маныаха ГАИ өттүттэн 

предписаниелар суолу көрөр-
истэр тэрилтэлэргэ кэмигэр 
түһүөхтээхтэр.

*  *  *

Баһаарынай сулууспа саҥа 
дьиэтэ олоччу сиппит, бу ый 28 
күнүгэр сүрэхтээһин ыытыл-

лыахтаах. 
«Намкоммунтеплоэнер-

го» өрүс уҥуоргу нэһилиэктэ-

ри олоччу хааччыйбыттарын 
иһитиннэрдэ. Сельхозтехника 
котельнайа реконструкцията 
бүтэн үлэлиир режимҥэ киир-

бит. Бу нэдиэлэнэн ититэр си-

тимнэр олоччу быһаарыллан 
музыкальнай оскуола, атты-

нааҕы олорор дьиэлэр сөптөөх 
итиини ылыахтаахтар. 

*  *  *

Үп управлениета Үөдэй нэ-

һилиэгэр федеральнай серти-

фикаттары ылбыт 43 ыал урукку 
дьиэлэрин көтүрүөхтээхтэрин 
уонна учаастактарын олохтоох 
дьаһалтаҕа туттарыахтаахта-

рын бэрэбиэркэлээбит. 14 дьиэ 

көтүрүллүбүт, көтүрүллэ илик 
29 дьиэттэн 9-гар ыаллар өссө 
да олороллор эбит. Ким даҕаны 
учаастагын дьаһалтаҕа тут-

тарбатах. Аны биир ыйынан 
хаттаан бэрэбиэркэ кэнниттэн 
ирдэбили толорботох ыаллар 
дьыалалара прокуратураҕа 
бэриллиэхтээх. Онтон салгыы 
толорботохторуна суут нөҥүө 
сертификаттарын сууматын 
төннөрөргө күһэллэллэр. Улу-

уска «День финансовой грамот-

ности» үрдүк тэрээһиннээхтик 
ыытыллыбыт. 

*  *  *

«Эрэл» СХПК үүт тутта-

рыллар сыаналарын сааһылаан, 
мантан салгыы муниципаль-

най преференция диэн олох-

тонуохтаах, ол эбэтэр «Эрэл» 
бородууксуйата улуус иһигэр 
сабыылаах о.д.а. тэрилтэлэри-

нэн батарыллар, ис ырыынакка 
тахсыахтаах.

Бэлиэтэннэ В. КАСЬЯНОВ

Нам селотун баһылыга А.Г. Новгородовка
Улуус архитектора А.П. Сысолятинаҕа

АҺАҔАС СУРУК
Биһиги, Нам селотун Заложнай, Чернышевскай уулуссаларын 

олохтоохторо, бу күннэргэ «Атыыһыт аппатын» бүөлээн кэбиһэр 
туруктаах сири кутар үлэ ыытылларын көрөммүт улаханнык ай-

манныбыт уонна дьаарханныбыт. Бу курдук аппаны олоччу бүөлээн 
кэбистэхтэринэ сааскы хаар уонна халаан уута биһиги дьиэлэрбитин 
барытын ууга ыытар кутталлааҕа көстөн турар суол. 

Ыйытыаҕы баҕарыллар – бу ким дьаһалынан, ким интэриэһигэр 
маннык үлэ ыытылларый? Ким эрэ чааһынай интэриэһиттэн сиэттэ-

рэн бу уулуссалар ыаллара тоҕо ууга барар кутталга олоруохтаах-

тарый? Биллэрин курдук, уу ылар кутталлаах сирдэригэр ханнык 
да тутуу ыытыллыа суохтаах, биһиги көрөрбүтүнэн кимиэхэ эрэ 
сокуон суруллар, тутуһуллар, кимиэхэ эрэ билсии-көрсүү сокуона 
баһыйар күүстээх.

Бу Аһаҕас сурукпутунан «Ленскэй нэһилиэк» муниципальнай 
тэриллии дьаһалтата, чуолаан баһылык А.Г. Новгородов, улууска 
тутуу ыытыллар бэрээдэгин көрөр-истэр архитектор А.П. Сысоля-

тина бу ыытыллар үлэлэри суһаллык тохтотоллоругар модьуйабыт, 
улуус хаһыатын нөҥүө эппиэтин иһитиннэрэргитигэр туруорсабыт.

Нам селотун Заложнай, Чернышевскай уулусса олохтоохторо 
Протопопов П.Г., Кобяков А.Г., Федосеева М.В., Неустроева М.Г. – 

барыта 18 ыал илии баттаата
2014 с., алтынньы 20 күнэ

Алтынньы 16 күнүгэр улуус 
баһылыга А.П. Атласов уонна 
кини бөлөҕө Маймаҕа бөһүөлэ-

гин олохтоохторун кытта көрсөн 
олох-дьаһах туһунан кэпсэтии 
ыытылынна. Александр Павло-

вич Хамаҕаттаҕа ыытыллыбыт 
ат федерациятын тэрээһинигэр 
тардыллан мунньаҕы саҕалаа-

быт Матвеев С.С. тутааччы буо-

ларын быһыытынан VI спортив-

най Оонньууларынан сибээстээн 
уонна дьаһалта былаанын бы-

һыытынан улууска тутуу ту-

ох-хайдах ыытыллыбытын хото 
кэпсээтэ, Аппааныга кирпииччэ 
собуотун тутууга ылсан эрэллэ-

рин иһитиннэрдэ.
Маймаҕа нэһилиэгин баһы-

лыга А.И. Егоров КСК тутуу-

тугар олохтоох бюджеттан 2,5 
мөл. солк. туппуттарын, манна 
80 устуука винтовой свая кэ-

лэн сытарын, ону улахан тым-

ныылар түһүөхтэрин иннинэ 
сиргэ түһэрэ охсорго 1,5 мөл. 
солк. эбии наадатын кэпсээтэ. 
Бу сылга Маймаҕаҕа уулусса-

лары оҥорууга 540 тыһ. солк. 
туһаныллыбыт, уулуссаны сыр-

датыыга 8 лаампа ыйаныахтаах, 
хонтуора уонна гараж дьиэтин 
тутан ситэрэн эрэллэр, бырай-

ыага ситтэ да гааһын холботуу 
саҕаланыахтаах.

Маймаҕа нэһилиэгэр бюд-

жеттан 200 тыһ. солк. көрүллэн 
нэһилиэнньэҕэ куурусса уонна 
сибиинньэ аҕалан үллэрбиттэр, 
нэһилиэк бүтэйин тутууга уон-

на конебазаны оҥорууга 200 тыһ. 
солк. ороскуоттаммыт. Улуу Кы-

айыы 70 сылын көрсө волонтер-

скай хамсааһын саҕаланыахтаах, 
тыыл ветераннарыгар анаан 
стела туруохтаах. Нэһилиэк 
пааркатын оҥорууга 200 тыһ. 
солк. көрүллэр, эргэ хотоннор 
көтүрүллүбүттэр, мантан сал-

гыы уулуссаларга уоту киллэрии 
салҕаныаҕа.

Онтон салгыы мунньахха 
кэлбит 30-ча олохтоохтортон 
гааһы киллэриигэ субсидия, уоп-

сай дьиэлэри өрөмүөннээһин, 
оттуур сир суоҕар, тыа хаһаа-

йыстыбатын субсидиятын ту-

һаныыга үгүс элбэх ыйытыылар 
киирдилэр, сөптөөх хоруйдар бэ-

рилиннилэр. “Эрэл” СХПК үүтү 
сорохтортон киилэтин 20-лии, 
сорохтортон 30-туу солк. тута-

рыгар мунаарыы баара иһилин-

нэ. Аны туран, урукку сылларга 
ахсынньыга диэри үүтү тутал-

лар этэ, быйыл балаҕан ыйын 24 
күнүнэн түмүктээн кэбистилэр 
диэн суҥхайдылар.

Улуус баһылыга А.П. Атла-

сов тутатына ТХУ бэрэстэбии-

тэлэ П.П. Окоемовка бу өттүнэн 
“Эрэл” СХПК-ры кытта хайа 
сатанарынан ыаныллар үүтү 
салгыы тутарга, Хатырыкка үүт 
тутар пууҥҥа тиэрдэргэ үлэлэ-

һэллэригэр сорудах биэрдэ. КУ-

МИ салайааччыта Р.К. Колодез-

ников нэһилиэккэ уһаайбалар 
ханан хайдах тыырыллалларын 
күн сарсын нэһилиэк землеу-

строителэ С.В. Колесов кэлэн 
картаҕа көрөн быһаарсыахпыт 
диэн түмүктээтэ.

Хас даҕаны бааһынай ха-

һаайыстыба бэрэстэбиитэлэ 
улуус киинигэр Дьокуускай-

га “Крестьянскай” ырыынак 
курдук үүтү, эти хамаҕатык 
атыылыырга усулуобуйа хаһан 
тэриллиэҕэй диэн сурастылар. 
Маныаха томороон тымныылар-

га таһырдьа онно-манна дугуй-

даммакка сылы эргиччи үлэлиир 
сылаас дьиэ тоҕо тутуллубатый 
диэн туруору ыйыталастылар. 
Бу кэннэ Атамай учаастагар ге-

рефорд сүөһүлэргэ анаан бэртээ-

хэй хотону тутан баран кураанах 
туруоралларын эттилэр. 

Төһө даҕаны Ха-

тырыктан чугаһын ин-

нигэр Маймаҕа суола 
оҥоһуллубатаҕа бы-

даннаабытын ыйды-

лар, ол быыһыгар Мо-

дукка “Тунал” хаһаа-

йыстыба дьылҕатын 
сурастылар. Социаль-

най өттүнэн нэһилиэк-

кэ медпуун баар эрэ-

эри баччааҥҥа диэри 
фельдшерэ суох оло-

робут диэн бэлиэтээ-

тилэр. Мантан сылык-

таатахха, маймаҕалар 
төһө да ахсаан өттүнэн 
аҕыйахтарын иннигэр 
нэһилиэк быһыытынан 
кыһалҕалара балачча 
элбэҕэ биллэр. Ол эрэн 
дьон өйө-санаата “ба-

рыта кыаллыбат, ким 
да кыһаллыбат” диэн 
олоччу иждивенческэй, 
бэлэми кэтээн олоруу 
курдук буолбатах бы-

һыылаах, үлэлиэн-хамныан 
баҕалаахтар элбэхтэр, онуо-

ха сөптөөх усулуобуйа тэрил-

лэригэр нэһилиэк уонна улуус 
дьаһалталара болҕомтолорун 
күүһүрдэллэригэр баҕа санаа-

ларын эттилэр.
*  *  *

Эбиэттэн киэһэ Хатырык 
нэһилиэгэр государственность 
историятын музейыгар олохто-

охтортон 50-ча киһи кэлэн улуус 
дьаһалтатын бөлөҕүн кытта 
көрсүһүүтэ ыытылынна. Улуус 
баһылыга билигин тыа хаһаа-

йыстыбатын сокуона дьүүлгэ 
сылдьарын, онуоха кэтэх ха-

һаайыстыбалары тыа хаһаа-

йыстыбатын бородууксуйатын 
оҥорооччуларга тэҥнээбэккэ 
холонуу сыыһатын эттэ. Бөлөх 
биирдии бэрэстэбиитэллэрэ ту-

һааннаах салааларынан кылгас 
информациялары оҥордулар, ол 
кэннэ ыйытыы-этии хабааннаах 
кэпсэтии саҕаланна.

Орто оскуола директора П.П. 
Тимофеев Хатырык килбэйэр 
киинигэр турар оскуола дьиэтэ 
тас көстүүтэ лаппа мөлтөөбүтүн 
этэн туран капитальнай өрөмүө-

нү туруоруста. Барылас учааста-

гар М.К. Аммосов аатынан феде-

ральнай университет граждан-

скай-патриотическай тыыҥҥа 
иитиигэ сылы эргиччи үлэлиир 
базата тутулларыгар былаан, 
бырайыак баарын иһитиннэрдэ. 

Тыыл ветерана П.Н. Уваро-

ва оттуур сирдэри тыырыыга, 
сыһыарыыга үлэ хайдах ыытыл-

ларын сураста, онуоха чааһынай 
бас билиигэ 2,5 га, онтон атына 
арендаҕа бэриллиэхтээх диэн хо-

руйу ылла. Хатырык олохтоохто-

руттан дьиэҕэ гааһы киллэриигэ 
субсидия тула токкоолоһуу бар-

да. Тыыл ветерана И.И. Портня-

гин гаас төлөбүрүгэр көмө баар 
дуо диэн ыйытыытыгар тута 
“суох” диэн быһаччы хоруй иһи-

линнэ. Илья Иванович улахан 
нэһилиэктэр бары баанньыкта-

ахтар, биһиги эргэ баанньыкпыт 
алдьанан турар, нэһилиэк иһи-

нэн хайдах да быһаарыллыбат 
турукка киирдэ, онон улуус дьа-

һалтата интэриэһиргиэн наада 
диэн бэлиэтээтэ. Кырдьаҕастар 
балаҕаннара тутуллан баран эр-

гэрэн, быраҕыллан турар, уоп-

сайынан Хатырыкка хайа эрэ 
өттүнэн өтөхсүйүү көстүүтэ баар 
диэн ыйда.

Аны туран, тыыл ветеранна-

рыгар күрүө-хаһаа өрөмүөннэ-

ригэр көмө оҥоһуллуо дуо диэн 
бытархай суолтан саҕалаан нэ-

һилиэккэ кулууп сабыллан, 
спортсаалаҕа көстө, ол даҕаны 
олус кыараҕас, хараҥа, эргэ 
диэн улахан, капитальнай боп-

пуруостарга тиийэ ньиччиччи 
ырытыһыы буолла. Маныаха 
Александр Атласов инникитин 
тутар буоллахха КСК курдук эл-

бэх функциялаах дьиэни тутта-

ран биирдэ төрдүттэн быһаарар 
ордук диэн бэлиэтээтэ. 

Детсадтартан Екатерина За-

ровняева уонна Светлана Нико-

лаева кэпсэтиигэ кытыннылар, 
Екатерина Семеновна “Кэскил” 

детсад саҥа дьиэтэ сиппитигэр 
махталын тиэртэ, ол эрэн ку-

укуна оборудованиета кытай 
оҥоһуга буолан хаачыстыбата 
мөлтөҕөр, нэһилиэктэри ума-

тыгынан хааччыйыыга ыраах-
чугас диэн принцибинэн салай-

тарар ордугун эттэ. Оттон Свет-

лана Михайловна “Кэрэчээнэ” 
детсадка капитальнай өрөмүөн 
хайаан да наадатын тоһоҕолоото.

Тыыл ветерана Д.Д. Пахо-

мов нэһилиэккэ радио суоҕар, 
Б а р ы л а с к а  у у  б о п п у р у о -

һун быһаарарга, бааһыналар 
маһынан саба үүнэн эрэллэригэр 
болҕомтону туһаайда. Үлэ вете-

рана Алексей Соловьев гааһы 
киллэриигэ субсидия чааһы-

гар аныгы ирдэбилинэн олбуор 
таһыттан воздушканан тардар 
буоллулар, онон субсидия кээ-

мэйин улаатыннарары туруо-

руста. Музей директора А.В. Ки-

риллин М. Аммосов 120 сааһын 
бэлиэтээһиҥҥэ эрдэттэн хам-

наныахха, атын улуустар олус 
актыыбынайдык ылсан эрэллэр, 
инньэ гынан саҥата-иҥэтэ суох 
олордоххо Саха сиригэр государ-

ственноһы олохтообут Чаҕылхай 
Максиммыт дьон күлүгэр буолан 
хаалар куттала үөскүүр диэтэ. 
Маны сэргэ республикаҕа хас да-

ҕаны государственность музейа 
баар буолар чинчилээх, холобу-

ра Үөһээ Бүлүүгэ Исидор Бара-

ховка, оччотугар Хатырыктааҕы 
музей биир оннук филиал буо-

лан хааларыгар сөбүлэспэтин 
биллэрдэ. 

В. ГАВРИЛЬЕВ

Хайдах олордугут, 
ыаллар? КЫРА, УЛАХАН КЫҺАЛІАЛАРЫ 

ТУТА БЫҺААРСАН

Бу күннэргэ Хамаҕатта нэ-

һилиэгин олохтооҕо, фермер 
А.С. Жирковы кытта көрсөн үлэ-
хамнас туһунан сэһэргэстибит.

– Александр Степанович, эн 
туспа идэлээх киһи туох санаа 
үүйэ-хаайа тутан тыа хаһаа-
йыстыбатынан дьарыктанарга 
быһаарынныҥ?

– Мин уонча сыл оскуолаҕа 
үлэлээбитим. Төрөппүттэрим 
«Сүүрээн» диэн б/х тэринэн ба-

лачча ситиһиилээхтик үлэлээн 
кэллилэр. Онон оҕо эрдэхпитит-

тэн хаһаайыстыба бары үлэти-

гэр үөрэхпит быыһыгар, кэнники 
уоппускабыт кэмигэр, дьоммуту-

гар илии-атах буолан кэллибит. 

Мин үс бииргэ төрөөбүттэртэн 
соҕотох уолбун. Онон эр киһи 
быһыытынан дьонум үгүс сыра-

ларын биэрэн тэрийбит хаһаа-

йыстыбаларын миэхэ итэҕэйэн 
туттарбыттара. «Ким эрэ сал-

гыы дьарыктаныахтаах буоллаҕа 
дии! Эдэрдэр ылсыбатахпыты-

на ким ылсыай?» – диэн санаан, 
толкуйдаан, ыараҥнатан көрөн 
баран кэргэмминээн Софья Ни-

китичналыын (агроном идэлээх) 
сүбэлэһэн 2014 сыл олунньуту-

гар «Жирков А.С.» ИПБФХ тэ-

риммиппит.
– Тыа хаһаайыстыбатын 

хайа көрүҥнэринэн дьарыкта-
нан эрэҕит? Ситиһиилэргит?

– Сүрүн дьарыкпыт сыл-

гыны иитии, хортуоппуй уонна 
оҕуруот аһын үүннэрии буолар. 
Хас да үөр сылгылаахпыт. Дьом-

мутун кытта холбоон 26 гектар 
сиргэ хортуоппуй олордубуппут. 

Быйыл хортуоппуй үүнүүтүн 1 
гектартан (ортотунан) 98 цент-

нергэ тиэртибит. Хаппыыстаны 
3 гектартан эрдэ хомуйан ба-

тарбыппыт. 100х12 миэтэрэ иэн-

нээх теплицаҕа оҕурсу, помидор 
үүннэрдибит. Оҕуруот аһын 12 
тоннаны үүннэрэн куоратынан, 
тыанан атыылаттыбыт, батар-

дыбыт.
– Үүнүүнү батарыыга хан-

нык ыарахаттары көрсөҕүтүй?
– Үүнүүнү батарыы ыарахат-

тардаах. Соҕотуопкалааччылар 
кыра сыанаҕа тута сатыыллар. 
Утары төлөһөн испэттэр. Со-

рохтортон урукку иэспитин да 
ситэри ылбакка сылдьабыт. Ити 
барыта хаһаайыстыбаҕа охсу-

улаах.
– Туох тутууну ыыта сылдьа-

ҕыт? Граҥҥа тиксибиккит дуо?
– Бэйэбит үппүтүнэн, күүс-

пүтүнэн сылгы базатын уон-

на бааһынабытыгар үлэһит-

тэр сынньанар дьиэлэрин тута 
сылдьабыт. Быйыл «Начина-

ющий фермер» диэн програм-

манан 1 мөл. 400 тыһ. солкуо-

байдаах грант ылан ыһыыга, 
хаһаайыстыба араас үлэтигэр 
туттуллар техниканы булуна-

ары сылдьабыт. Оҕуруот аһын 
уурар-харайар хранилищебыт 
кыра, баара-суоҕа 40 тонна эрэ 
үүнээйи хараллыан сөп. Онон 
үүнүүбүтүн үксүн Никольскайга 
баар хранилищеҕа арендалаһан 
ууран туруорабыт. Хранили-

ще ырааҕа таһарга, сылдьарга, 
көрөргө-истэргэ олус эрэйдээх, 
ороскуоттаах. Онон саҥа 250 тон-

налаах овощехранилище тутар 
былааннаахпыт.

– Атын хаһаайыстыбалары 
кытта төһө сибээстээх, ылсан-

бэрсэн үлэлиигит?
– Нэһилиэгим хас да хаһаа-

йыстыбатын кытта баар техни-

кабытын хардарыта уларсы-

һан, туох эмэ кыаллыбата да 
көмөлөсүһэн үлэлии сылдьа-

быт. Аҕа көлүөнэни солбуйан, 
олохтоохтук ылсан үлэлиир кэм 
кэллэ. Үчүгэйдик былааннаан, 
ааҕынан-суоттанан, кыһаллан-
мүһэллэн үлэлээтэххэ эрэ до-

хуоттаныахха сөп. 
Дьэ, кырдьык да, үлэтэ-

хамнаһа, ылсыбыт дьыалата 
үтүө түмүктэрдээх буолуоҕар 
бигэтик эрэнэр, чахчы туруммут 
эдэр киһини көрүстүм. Алек-

сандр Степанович курдук эдэр, 
эрчимнээх, дьулуурдаах дьоннор 
улууспутугар үксээтэр үксээн 
иһэллэрэ буоллар тыабыт ха-

һаайыстыбата быдан сэргэх-

сийиэ этэ.
И. ИВАНОВ

Модут нэЇилиэгэр алтынньы 
18 күнүгэр Маҥан Кэрэххэ Алек-

сандр Александрович Сипович-

ка анаан сэргэ туруордулар. 
Бу кыраайы үөрэтээччилэр 

Кутуков Игнат Иванович, Лу-

кинова Екатерина Афанасьевна 
элбэх сыллаах үлэлэрин түмүгэ 
буолар. Бу тэрээһини «Модут нэ-

һилиэгэ» МТ дьаһалтатын баһы-

лыгын э.т. Говоров Семен Михай-

лович сүүрэн-көтөн, дьаһайан 
тэрийдэ. Сэргэни туруорууга 
Тихонов Константин Никоно-

вич, норуот хаһаайыстыбатын 
үтүөлээх үлэһитэ, СР культура-

тын туйгуна, норуот ырыаһыта 

алгыс сиэрин-туомун толордо. 
Тэрээһиҥҥэ «Хатыҥ-Арыы нэ-

һилиэгэ» МТ баһылыга Слеп-

цов Ю.И., кини солбуйааччыта, 
«Бөтүҥ нэһилиэгэ» МТ баһы-

лыгын э.т. Г.П. Маркова салайан 
аҕалбыт делегацията, куораттан 
«Полония» общество аатыттан 
Борисов В.Н. салайан аҕалбыт 4 
киһи, Маймаҕаттан Савва, Та-

тьяна Колесовтар, Намтан музей 
үлэһиттэрэ, олохтоох оскуола 
үөрэнээччилэрэ, учууталлара, 
нэһилиэк олохтоохторо кыттыы-

ны ыллылар.
Александр Александрович 

поляк төрүттээх, политсыылы-

най, Нам улууһугар бастакы 
быраас. 1883 с. ыам ыйын 12 кү-

нүттэн кинини Маҥан Кэрэххэ 
баар соҕотох балаҕаҥҥа аҕалан 
олохтообуттар. Кини манна оло-

рон элбэх киһини араас ыары-

ыттан эмтээн, элбэххэ үөрэтэн 
дьон махталын ылбыт. Сүүс 
сүүрбэ сыл анараа өттүгэр, 1894 
сыллаахха, ыам ыйыгар Маҥан 
Кэрэхтэн атаарбыттар. Санатан 
эттэххэ, кыраайы үөрэтээччи 

Екатерина Лукинова Никифоров 
В.В. – Күлүмнүүр, Ф.Я. Хон, В.Л. 
Серошевскай суруйбут үлэлэ-

ригэр олоҕуран «Модут сыылы-

найдара», «Маҥан Кэрэх» диэн 
ыстатыйалара «Эҥсиэли» ха-

һыакка 2011 с. тахсан тураллар.
Ө й д ө б ү н н ь ү к  с э р г э н и 

Бурцев Иван Ивановичка – 
Сэргэ Уйбааҥҥа сакаастаан 
оҥотторбуттар. Иван Бурцев 
Уус-Алдан Хоро нэһилиэгит-

тэн төрүттээх Марха олохтооҕо. 
Кини сэргэ оҥоруутугар баста-

кы норуот маастара, үөрэҕирии, 
культура туйгуна, алгысчыт. 
Бу сэргэ ойуута, мандара элбэ-

ҕи кэпсиир. «Өйдөөх төбөҕүнэн 
салайтаран, истэр чуор кул-

гаахтанан, көрөр кыраҕы ха-

рахтанан, бу орто дойдуга көнө 
сүрэххинэн олорон балаҕаннаах 
сахаҥ дьонунөҥ-тот, чөл, чэгиэн 
туруктаах олохтоо», – диэн ал-

гыстаах сэргэ.
Маҥан Кэрэххэ сэргэ туруо-

руу кэннэ ветераннар балаҕанна-

рыгар дьаныһан туран кыраайы 
үөрэтэ сылдьар үтүө киһибит 
Екатерина Афанасьевна Алек-

сандр Александрович Сипович 
туһунан слайданан көрдөрөн, 
өссө кэҥэтэн, ыпсаран кэпсээ-

тэ-ипсээтэ. Модут нэһилиэгин 
дьоно-сэргэтэ сахалыы сэмэй 
остуолу тардан ыалдьыттарын 
итии, үүттээх чэйинэн күндүлээ-

тилэр. Бу үтүө түмсүү иһирэх-
истиҥ кэпсэтиинэн түмүктэннэ. 
Үйэтитэр үлэни салгыы ыытарга 
кэпсэттилэр.

И. ИВАНОВ

Улуустан комиссия кэлэн 
«Сайдам» сынньалаҥ киин уонна 
20 №-дээх Аммосов уул. турар 
икки этээстээх урукку учуутал-

лар уопсай дьиэлэрин аварийнай 
туруктаахтарын бигэргэтэн бар-

быт. «Стройинженер» тэрилтэтэ 
кэлэн молодежнай кыбаарталга 
тардыллыбыт гаас ситимин ма-

гистралыгар атмосфернай бору-

оба оҥордо. Онон бу кыбаартал 
сотору кэминэн гаастаныаҕа.

«Саханефтегаз» инновацион-

най программа чэрчитинэн ре-

спубликабытыгар ыраах, суола-
ииһэ куһаҕан 226 нэһилиэккэ 
«Таарная заправка» (ыраас уу 
курдук) диэн 20 уонна 30 л киллэ-

римтиэлээх канистранан заправ-

каланар пууннары тэрийиини 
былааннаата. Модуттааҕы АЗС 
сабыллыбытын кэннэ Алексей 
Попов Нам улууһугар Түбэ нэ-

һилиэгэр маннык «таарнай за-

правка» республикаҕа бастакы-

нан арылларын ситиспитэ.
Оскуола оҕолоро спорт-

саалаҕа дьарыктаналларын 21 
чааска диэри болдьохтоотулар. 
Олохтоох ИП В. Дьяконов была-

аннаах үөрэхтээһини «Кэскил» 
оҕо саадыгар 24 үлэһиккэ, 37 
оҕоҕо, «Кэрэчээнэ» оҕо саадыгар 
19 үлэһиккэ, 35 оҕоҕо оҥордулар.

«Сайдам» сынньалаҥ киин 
директора Е. Алексеева эһиил-

ги былааннаах үлэ барылын 
билиһиннэрдэ, уопсайа 6 бы-

райыак баар. «Сааскы таммах-

тар» оҕо талаанын, бэйэ оҥо-

һуллубут киинэ, библиотеканы 

кытта холбоһуктаах олохтоох 
поэттар хоһооннорун куонку-

рустара, олоҥхо, ыһыах, Кы-

айыы сылыгар аналлаах меро-

приятиелар. Хас чэппиэр аайы 
«Оһуохай» түмсүүнү Д. Обуто-

ва иилээн-саҕалаан ыытыаҕа. 
Үҥкүү куруһуогар саҥа үлэлии 
кэлбит хореограф Татьяна Его-

рова дьарыктыаҕа.
Ветеринарнай учаастак бы-

рааһа И. Докторова 25 сүөһү дис-

пансеризация барыахтааҕын, 10 

сылгыттан (лептоспирозка) куо-

ракка хаан аналиһа ылыллыах-

тааҕын эттэ. Быйыл 168 борооску 
аттаммытынан осеменатордар 
үлэлэрэ төһө хаачыстыбалаах-

тык ыытыллыбытын, сүөһүлэр 
буоһаабыттарын (ректальнай) 
бэрэбиэркэни оҥоруохтаахта-

рын эттэ.
Музей директора А. Кирил-

лин стеклопакет түннүктэрэ кэлэ 
иликтэрин уонна саҥа экспонат 
«Газ 66» массыына кэлиэхтээҕин 
эттэ.

 Участковай В. Шелковни-

ков информациятыгар Түбэҕэ, 
Маймаҕаҕа, Хатырыкка оскуола 
оҕолоро токсикоманиялаан (бен-

зин сыттыыр) түбэлтэлэрэ баар 
буолбутун, онон төрөппүттэр, 
иитээччилэр, педагогтар оҕолор-

го улахан болҕомтону ууралла-

рыгар ыҥырда. Улахан дьон эмиэ 
бензин көрдөөн дьон кыладыап-

каларын, ампаардарын алдьатар 
түбэлтэлэрэ баарын эттэ. 

Альбина КУЛИЧКИНА, 
хаһыат общественнай 

корреспондена

Ааіааччы, дорообо!
Алтынньыга кыстыкка киирии хаамыы-

тын билсиһэр, дьону долгутар боппуруостары 
ыкса билсэр сыаллаах 13 нэһилиэккэ сылдьан 
көрсүһүүлэри ыыттыбыт. Сүрүннээн нэһилиэк 
чэрчитинэн быһаарыллар боппуруостар уһаан-
кэҥээн, ардыгар сылтан сыл сөптөөх миэрэ-

лэр ылыныллыбакка эргийэн кэлэллэр. Бэрт 
аҕыйах нэһилиэккэ улуус уонна республика 
таһымнаах боппуруостары тоһоҕолоон туруо-

рустулар. Ханна баҕарар дьон улуус киинигэр 
гааска субсидия буоллун, атын даҕаны докуму-

оннары эккирэтиһиигэ төттөрү-таары кэлии-

гэ-барыыга бириэмэлэригэр уонна айаннарын 
ороскуотугар оҕустараллара биллэр. Манна 
рекомендация бэрээдэгинэн олохтоох дьаһалталар специалистары 
сыһыаран, дьонтон докумуоннары хомуйан улуус киинигэр  киирэн 
төрдүттэн быһаартарар көдьүүстээх, нэһилиэнньэҕэ барыстаах буо-

ларын ситиһэргэ этии оҥоһулунна. 
Нэһилиэнньэни федеральнай уонна республиканскай структу-

ралар үлэлэрэ интэриэһиргэтэр, маныаха миэстэтигэр тиийэн нэһи-

лиэнньэни кытта үлэлэһэргэ уонна үрдүгэр көмө оҥорорго аналлаах 
кэпсэтиини тус бэйэм уонна дьаһалта специалистара ыытыахтара. 
Биири өйдүөхпүтүн наада – норуот салалта туһугар буолбакка, 
төттөрүтүн салалта норуот туһугар үлэлиэхтээх, күнүн-дьылын, 
сыратын аахсыбакка. Биһиги курдук компактнайдык олорор улуус-

ка, билиҥҥи курдук транспорт дэлэй кэмигэр нэһилиэктэргэ дьыл 
кэмиттэн тутулуга суох элбэхтик сылдьарга хайа баҕарар өттүнэн 
тоҕоостоох.

Ааспыт нэдиэлэҕэ парламентскай истиилэргэ саҥа сокуоннары 
дьүүллэһии саҕаланна. Ол курдук, урукку өттүгэр нэһилиэктэргэ 33 
боломуочуйа баар эбит буоллаҕына, 13-һү хаалларан туран улуус-

ка 20 боломуочуйаны биэрэргэ диэн сокуон барыла оҥоһуллубута. 
Бу методика, үбүнэн хааччыйыы өттүнэн бигэргэммэтэх дьыаланы, 
дьолго кэлэр сылтан тута киллэрбэккэ переходнай кэрдиис диэн 
уһаттылар. Оннук буолара өйдөнөр, ыксал-бохсол бөҕөнөн улуус 
көрүүтүгэр механически көһөрөн кэбистэххэ улахан буккуур тах-

сара биллэр этэ. 
Кэлэр сылтан саҥа тутуулары – социальнай объектар буоллун-

нар, чааһынай да дьиэлэри ааҕан туран – гааска уонна электрическэй 
ситимнэргэ холбооһуҥҥа улахан кыһалҕалар күүтэллэр. Бу эрдэт-

тэн 6-7 сыл инниттэн биллэрэ. Билиҥҥи туругунан АГРС диэн гаас 
кыамтатын үллэрэр станциябыт кыаҕа муҥутуур уһукка тиийдэ, 
онон кэлэр сылга 800 куб.м. гааһы холбуурга, ол эбэтэр 200 чааһынай 
дьиэҕэ тэҥнэһэр, техническэй усулуобуйа биэриэхтэрэ. Онон маны 
эрдэттэн былааннаан үлэни тэрийиэхпитин наада. Былаан быһыы-

тынан саҥа АГРС 2016 сылга тутуллуохтаах, бу ороскуотун газо-

виктар аҥардастыы кыайбаппыт диэн быһа-бааччы этэллэр, онон 
республика бюджетыттан үп көрүллэригэр туруорсаллар. Биһиги 
эһиилгэттэн үбүлээһин боппуруоһун түргэнник быһаартаран маннык 
станция тутуутун эрдэ саҕалыырга баҕа санаалаахпыт.

Ити курдук электрическэй ситимнэргэ эмиэ күчүмэҕэйдэр ба-

аллар. Нам селотуттан хоту нэһилиэктэргэ саҥа трансформаторнай 
подстанция оҥоһуллан, уот күүрүүтүн улаатыннардахха эрэ уйар 
кыахтаах. Манна «десятка» диэн ааттанар үрдүк күүрүүлээх линия 
тардыллыахтаах. Бу ороскуотун энергетиктэр эмиэ ыарырҕаталлар, 
манна бюджеттан үп туруорсаллар. Билигин бюджет ороскуоттуур 
чааһа объективнай төрүөттэринэн аччатыллар кэмигэр бачча үбү 
туруорсар, ситиһэр уустуктардаах, ол эрэн олох баран иһэр, саҥа 
тутуулар элбииллэр, онон араас суолларынан, ньымаларынан бу су-

дургута суох боппуруостары быһаардахпытына сатанар. Мин сана-

абар, нэһилиэнньэ араас таһымнаах көрсүһүүлэргэ, правительство 
отчуоттарыгар, бэчээт да нөҥүө маннык капитальнай боппуруостары 
туруорсара улуус салалтатыгар тирэх буолуон сөп.

Александр АТЛАСОВ 

Тыа сиригэр – 
дохуоттаах үлэни

КЭСКИЛЛЭЭХ  ЎЛЭІЭ ТУРУНУУ

Үтүө киһи аата үйэлэргэ 
умнуллубат

МОДУККА БЭЛИЭ ТЎГЭН

Видео-фотоархив зав. В.Д. Попова түһэриилэрэ

Улуус нэһилиэктэригэр

ИННИКИ БЫЛААННАР

Улуус баһылыгын колонката

Николай Филиппович Соба-

кин (Ньукуус) Чурапчы улууһу-

гар II-с Мэлдьэхси нэһилиэгэр 
үөрэҕэ суох «Кыһыл сис» колхоз 
чилиэннэрин дьиэ кэргэнигэр 
Бэлэпчэки алааһын олохтоохто-

ругар Пелагея Николаевна, Фи-

липп Михайлович Собакиннарга 
иккис оҕонон төрөөбүт. Мэлдьэх-

си нэһилиэгин Күндүл 4 кылаа-

стаах оскуолатын бүтэрэн баран, 
15 сааһыттан правление секрета-

рынан, хонуу биригэдьииринэн 
үлэлээбит. 1942 сыл бэс ыйыгар 
«Кыһыл сис» колхозка үлэлии 
сылдьан Советскай армия кэк-

кэтигэр ыҥырыллыбыт, сэриигэ 
барбыт. Свердловскай уобалас 
Бюргист лааҕырыгар тиийэн ба-

йыаннай бэлэмнэниини баран, 
19-с хайыһар биригээдэтин са-

стаабыгар киирэн, снайперынан 
ананан сылдьыбыт. Калининскай 
уобалас Осташково уонна Пено 
куораттарын туораан Новгород-

скай уобаласка тиийбитэр. Ман-

на улахан кимэн киирии буолбут. 
Илиитигэр улахан бааһырыы 
ылан госпитальга киирбит. Эм-

тэнэн 1943 с. тохсунньу 10 күнүт-

тэн Ленинград фронугар Пушкин 
куорат туһаайыытынан сэрии-

лэһэ сылдьан эмиэ бааһырыы 
ылан госпитальга киирбит. Ол 
кэнниттэн Нижнэй Тагилга ба-

йыаннай тимир суол эшелонун 
арыаллааһыҥҥа 1945 с. алтын-

ньыга диэри сулууспалаабыт. 
Онтон доруобуйата мөлтөөн, 
дьоно баар сиригэр Маймаҕаҕа 
Өктөөп бырааһынньыгар кэл-

бит. Николай Филиппович снай-

пер быһыытынан сылдьан 35 
ниэмэһи өлөрбүт. Аҕа дойду 
сэриитигэр хорсуннук сэриилэ-

спитин «За отвагу», «За победу 
над Берлином 1941-1945 гг.», «50 
лет Вооруженных сил СССР» 
мэтээллэринэн, «25 лет Победы 
ВОВ» үбүлүөйдээх мэтээлинэн, 
Аҕа дойду Улуу сэриитин I сте-

пеннээх уордьанынан, «25 лет 
ВОВ» бэлиэнэн наҕараадалам-

мыта туоһулуур.
Сэрии кэнниттэн Николай 

Филиппович Маймаҕаҕа кэлэн 

бастаан ааҕар балаҕан сэбиэ-

диссэйинэн, онтон ветфельдшер 
үөрэҕэр үөрэнэр. Ол кэнниттэн 
38 сыл устата ситимин быспак-

ка Маймаҕа биригээдэтин би-

ригэдьииринэн халбаҥнаабакка 
үлэлээбитэ. Суханова Анна Лу-

киничнаны кэргэн ылан, уоллаах 
кыыс оҕону иитэн быр-бааччы 

олорбуттара. Анна Лукинична 
Маймаҕа маҕаһыыныгар 40 сыл 
тохтообокко атыыһытынан үлэ-

лээбитэ. «Бочуот знага» уордьан 
кавалера, эргиэн туйгуна, үгүс 
үбүлүөйдээх мэтээллэр кава-

лердара. Николай Филиппович 
олоҕун аргыһа, эрэллээх эрки-

нэ этэ.
Кинилэр ииппит уоллара 

Егор Николаевич Собакин сель-

совет председателинэн, М.К. 
Аммосов аатынан коллективнай 
хаһаайыстыбаҕа директорынан, 
1995-2003 сс. Хатырык нэһилиэ-

гин баһылыгынан үлэлээбитэ. 
Кэргэнэ Розалия Семеновалыын 
4 оҕону төрөтөн, 9 сиэннээхтэр. 
Ииппит кыыстара Зоя Николаев-

на Нам улууһун Хатырык нэһи-

лиэгэр олорор. Саха республика-

тын үөрэҕириитин туйгуна, про-

фсоюз председателинэн өр кэм-

ҥэ үлэлээн Саха республикатын 
үөрэхтээһинин уонна наукатын 
профсоюһун Бочуот кинигэтигэр 
киллэриллибитэ. Хатырык орто 
оскуолатыгар 32 сыл бэриниилэ-

эхтик үлэлии сылдьар. Кэргэннэ-

эх, 2 оҕолоох, 1 сиэннээх.

1969 сыллаахха ыччат комсо-

мольскай биригээдэтэ тэрилли-

битэ. Ыччат сүөһүнү төлөһөтүүгэ 
бастыҥнар элбээбиттэрэ. Кини-

лэр дьаныардаах үлэлэрин тү-

мүгэр сүөһү туһата суох өлүү-

тэ лаппа аҕыйаабыта. Сүөһү 
төбөтүнэн былаан туолбута, эти 
оҥоруу бырыһыана улааппыта. 
Маймаҕа социальнай-экономи-

ческай сайдыылаах бөһүөлэккэ 
кубулуйбута. Начальнай оскуо-

ла, детсад, 4-түү квартиралаах 
уопсай дьиэлэр, гараж, котель-

найдар, 650 ынах сүөһү турар 
хотонноро, сайылыктар тутул-

лубуттара.
Николай Филиппович са-

лайар кэмигэр «М.К. Аммосов» 
совхоз биир саамай үрдүк про-

изводственнай көрдөрүүлээх 

комплекснай биригээдэ этэ. 
Ол курдук, 1 ф. ынахтан үүтү 
ыаһыҥҥа 2000-х кирбиини фер-

манан уонна биригээдэнэн ыла-

ры ситиспиттэрэ. Государствоҕа 
туттарыллар ынах сүөһү орто 
ыйааһына 270-290 кг тиийбитэ. 
Биригээдэ хас да пятилеткалар 
устата производственнай көр-

дөрүүлэрэ үрдүгүнэн оройуон 
социалистическай куоталаһыы 
кыайыылааҕын кыһыл былааҕын 
хаста да ылары ситиспитэ. Ити-

ни таһынан биригээдэ ыччат 
комсомольскай биригээдэтин 
аатын бигэтик сүгэрэ. «Оскуола 
– производство – үрдүк үөрэх» 
диэн девиз саамай тирэх пууна 
этэ. Производствоҕа үксэ ком-

сомольскай путевканан кэлэн 
үлэлиир ыччат этэ. Бү биригээ-

дэҕэ барыта 122 оҕо комсомол 
путевкатынан араас сылларга 
үлэлээн ааспыттара. Кинилэр-

тэн 5 оҕо коммунистическай 
партия кэккэтигэр киирбиттэрэ. 
3 оҕо комсомол киин комитетын 
«Эдэр гвардеец» бэлиэлэринэн 
наҕараадаламмыттара. 26 оҕоҕо 
коммунистическай үлэ ударнига 
аат иҥэриллибитэ. Путевканан 
үлэлээн ааспыт оҕолор үгүстэ-

рэ, бары кэриэтэ, үрдүк үөрэҕи 
бүтэрэн республика, оройуон 
тутаах салаатыгар үтүө суобас-

таахтык үлэлии сылдьаллар. Үлэ 
саҥа ньыматын олоххо киллэ-

риинэн утумнаах үлэни ыыта-

ра. Кыһыннары өлгөм үүтү ыыр 
усулуобуйаны тэрийбитэ. 1973 с. 
үүт ыаһыныгар республикатаа-

ҕы пятилетка былаанын аһары 
толорон социалистическай үлэ 
кыайыылааҕынан биллэриллэн 
«Москвич» массыына фонда-

тынан наҕараадаламмыта. Ити 
кэмнэргэ фермаҕа старшай ыан-

ньыксытынан Жиркова Мария 
Николаевна – эдэр ыччат хас да 
көлүөнэтин наставнига, совхоз 
бастыҥ көрдөрүүлээх ыанньык-

сыта, икки «Бочуот знага» уор-

дьан кавалера, 3000-лаах кир-

биини ситиспитэ.
Сылын аайы Комсомол күнү-

гэр араас сылларга Маймаҕаҕа 

путевканан үлэлээбит ыччаттар 
хайаан да мусталлар. Биригэдьи-

ирдэрин Николай Филипповиһы, 
наставниктарын Жиркова Ма-

рия Николаевнаны, Слепцова 
Анисия Николаевнаны, Иванова 
Евдокия Алексеевнаны, Аммо-

сова Анна Егоровнаны, Лазарев 
Василий Константиновиһы олус 
истиҥник саныыллар, кинилэргэ 
махтаналлар.

Николай Филиппович олус 
байанайдаах буолан булка ку-

руук илии тутуурдаах, өттүк 
харалаах буолара. Оччолорго 
күһүн куобах күрэҕин коллек-

тивынан тэрийэн элбэх киһини, 
ыалы аһатара.

Ыччаты кытта үтүө үлэтин 
иһин Комсомол киин комитетыт-

тан «Наставник молодежи» бэли-

энэн Саха сиригэр иккис киһинэн 
ылбыта. Комсомол киин коми-

тетын Бочуот кинигэтигэр аата 
кыһыл көмүс суругунан сурул-

лубута. Сыралаах үлэтэ «Үлэ кы-

һыл знамята» уордьанынан, «За 
доблестный труд ВОВ 1941-1945 
гг.» мэтээлинэн, «За доблест-

ный труд возномевание 100 лет 
со дня рождения В.И. Ленина» 
диэн үбүлүөйдээх мэтээлинэн, 
«Отличник соц. соревнования 
сельского хозяйства РСФСР», 
«Победитель соц. соревнования 
1974 года» пятилеткалар кы-

айыылаах бэлиэлэринэн бэли-

этэммитэ. Республика тыатын 
хаһаайыстыбатын Бочуот ки-

нигэтигэр аата киирбитэ уонна 
кыһыл көмүс чаһынан наҕараа-

даламмыта. Советскай союз ком-

мунистическай партиятын, про-

фсоюз обкомнарын, Саха АССР 
Верховнай Советын бочуоттаах 
грамоталарынан наҕараадалам-

мыта. 1992 с. «Нам улууһун Бо-

чуоттаах олохтооҕо» аат иҥэрил-

либитэ. Сыралаах үлэтин дьоно-
сэргэтэ убаастаан, кини аатын 
үйэтитэн, олорбут уулуссатыгар 
иҥэрбиттэрэ элбэҕи кэрэһэлиир. 
Кини олорбут олоҕун оҕолоро, 
сиэннэрэ, хос сиэннэрэ салгыах-

тара, үйэтитиэхтэрэ.
Т.Д. ПАВЛОВА, Маймаҕа

Суолга сэрэхтээх буолуу биир улахан 
проблема буолар. Ол биир өрүтүнэн, мас-

сыына улахан кутталы үөскэтэр тэрил 
буоларынан, суоппар профессиональнай 
бэлэмин таЇыма уонна хаачыстыбата 
буолар. Суоппар хаачыстыбата диэн 
массыынаны, уопсайынан, ханнык ба-

іарар техниканы, ыытар культурата 
ааттанар.

Сыллата бэрт элбэх киһи суолга 
араас быһылааннарга түбэһэн өлөр, 
эчэйэр. Аҥардас биһиги улууска бала-

һыанньа хайдах туруктааҕын, хаһан 
ханна туох быһылааннар тахсыбытта-

рын бары истэ, билэ сылдьабыт. Киһи 
соһуйуох, хомойуох курдук. Ол кур-

дук, бу нэдиэлэҕэ биһиги улууспутугар 
аҥардас биир күҥҥэ 2 эт-хаан эчэйии-

лээх суол быһылаана таҕыста.
Бастакы быһылаан алтынньы 16 кү-

нүгэр сарсыарда 9 чаас 30 мүнүүтэ са-

ҕана Дьокуускай – Нам суолун 79 км 
суоппар «Б» «Тойота виста» массыы-

наны ыытан иһэн скоростной режимин 
тутуспатаҕыттан, суолтан туораан мас-

сыынатын суулларбытын түмүгэр, олор-

сон испит пассажирдара: биир сокуоннай 
сааһын ситэ илик оҕо уонна икки чүөчэ 
ыарахан эт-хаан эчэйиитин ылан балыы-

һаҕа киирдилэр.
Иккис быһылаан алтынньы 16 күнү-

гэр киэһэ 19 чаас 23 мүнүүтэ саҕана Дьо-

куускай – Нам суолун 81 км суоппар «С» 
«Тойота корона премио» массыынаны 
ыытан иһэн суолу туоруо суохтаах сири-

нэн туораан иһэр үөчэни үлтү көппүтүн 
түмүгэр, чүөчэ ыарахан эт-хаан эчэйи-

итин ылан суорума суолланна.
Кэнники кэмҥэ техника элбээһинэ, 

ол гынан баран суолларбыт уулусса-

ларбыт туруктара тупсубата, троту-

ар суоҕа, иитэр үөрэтэр тэрилтэлэр-

гэ, дьиэҕэ-уокка суол быраабылатын 
үөрэтии ситэтэ суоҕа, көрүүтэ-истиитэ 
суох кыра оҕолору велосипедынан 
техника сылдьар суолугар таһаарыы, 
техника ыытар бырааба суох оҕолорго 
техника араас көрүҥнэрин туттарыы 
уонна да атын биричиинэлэр ГАИ су-

олга куттал суох буолуутун хонтуруол-

лууругар, араҥаччылыырыгар мэһэйи 
үөскэтэллэр. Сорох түгэҥҥэ төрөппүт-

тэр кыра саастаах оҕолорун күүлэйдэтэ 
таһааран баран көрбөттөрүттэн, оҕолор 
суолга тахсан массыынаҕа киирэн биэрэр 
түгэннэрэ эмиэ баар.

Бу сүрүн биричиинэлэринэн массыы-

наны итирик туруктаах, техника ыытар 
бырааба суох сылдьан ыытааһын, соку-

оннай сааһын ситэ илик оҕолорго биэрии 
уонна кыра оҕолору көрүүтэ суох уулус-

саҕа оонньото таһаарыы буолаллар.
Суол быраабылатын кэһэн админи-

стративнай ыстараап анаммыт граж-

даннар истиилэригэр! Административ-

най ыстараапкытын уһаппакка төлөөҥ, 
төлөммүтүн туһунан квитанцияҕытын 
ГАИ инспекциятын административнай 
быраабын инспекторыгар киллэриҥ. 
60 хонук иһигэр ыстараап төлөммөтөх 
буоллаҕына, РФ Административнай Ко-

дексатын 20.25 ыстатыйатыгар олоҕуран 
ыстараап кээмэйэ 2 төгүл үрдүүрүн эбэ-

тэр 15 сууккаҕа дылы административнай 
хаайыыга сууттаныан сөбүн туһунан 
сэрэтэбит.

Суолга саахалланыы тахсыбатын ту-

һугар бары түмсэн үлэлиэҕиҥ!
Суолга сылдьыы бары кыттыылаах-

тара, оҕолор! Болҕомтолоохтук, сэрэх-

тээхтик сылдьаргытын ГАИ сэрэтэр, 
ирдиир. Суоппардар уонна сатыы дьон 
бэйэ-бэйэҕитигэр убаастабыллаахтык 

сыһыаннаһыҥ! Итирик туруктаах су-

оппардар биһиги уулуссаларбытыгар 
суох буолалларын ситиһиэхтээхпит! 
Кистэл буолбатах, итирик туруктаах 
суоппардар күнү быһа нэһилиэктэрбит 
уулуссаларынан сүүрдэ сылдьаллар, би-

һиги оҕолорбутугар уонна атын да суол 
кыттыылаахтарыгар улахан кутталы 
үөскэтэллэр. Ону барытын биһиги ис-

тэ-билэ сылдьабыт уонна буолуохтаа-

ҕын курдук аахайбаппыт, бириэмэтигэр 

биллэрэн кинилэри туттарбаппыт, тыл-

лаабаппыт. Ол түмүгэр араас саахаллар 
тахсаллар, дьон эт-хаан эчэйиитин ылар.

Күһүн кэлэн суолга тоҥоруу, халта-

раан саҕаламмытынан, техника сырыы-

тыгар эрэ буолбакка, сатыы дьон олоҕор 
эмиэ улахан кутталы үөскэтэр. Бары су-

оппардар суолунан сылдьыы быраабы-

латын (ПДД) 10.1 пуунун тутуһан, ула-

хан болҕомтолоохтук уонна скоростной 
режими тутуһан айанныыргытын өссө 
төгүл санатабыт!

Убаастабыллаах сатыы дьон, оскуо-

ла үөрэнээччилэрэ, суол быраабылатын 
4.1, 4.2 уонна 4.6 пууннарын, тротуары-

нан эбэтэр тротуар суох түгэнигэр суол 
саамай кырыытын тутуһан сылдьыах-

тааххытын умнумаҥ!
Нам улууһун суолга куттал суох 

буолуутун инспекцията

1941-1945 сс. Аҕа дойду Улуу сэриитин кыттыылааҕын сыла

СНАЙПЕР НЬУКУУС

ГАИ иһитиннэрэр

СУОЛГА СЭРЭХТЭЭХ БУОЛУҤ!

Уопсайынан, быйыл кэлэн ханнык дьаһал-

та өттүттэн сааһырбыт дьоҥҥо көмөлөһүөххэ 
диэн санаа киирбитэ буолла? Ааспыкка, Оль-

га Дмитриевна эрийэн соһутта. Иҥэн-хаһан 
миэхэ көмө кэлиэ диэн санаабат этим. «Аны 
мантан антах сылын аайы көмөҕө наадыйдах-

хына кэлэр буолуохпут» – диэтэ Ольга. Миэхэ 
саха-французскай оскуола үрдүкү кылааһын 
оҕолорун Новгородова О.Д. салайан 7 уол, 3 
кыыс буоланнар аҕыйах чаас иһигэр хотонум 
маһын тэйиччи таһан кэбиһэн абыраатылар. 
Салайааччылара, Ольга да, таах турбакка, 
оҕолорго көх-нэм буолан тэҥҥэ үлэлэстэ.

Оҕолор эдэр буолан күүстээх эбит-

тэр. Бөдөҥ да мастары куолаан илдьэллэ-

рин көрөммүн сэниэлээх эбиттэр дии са-

наатым. Уонна оллур-боллур буордары 
күрдьэхтэринэн хаачыкаҕа кутан илдьэн 
тэҥнээн кэбистилэр. Ол иһин саха өһүн хо-

һоонугар «Сэрии үрдүгэр буору ыспаккын» 
диэн күргүөмнээх үлэ кыайыылааҕын эт-

тэхтэрэ.
Хотоммун көтүрбүт сыалым диэн, сыл 

аайы сынньаппакка ыһа турбакка, тиэргэним 
иһигэр иккис бааһына оҥостор санааланным. 
Оттон сүөһүнү буоллаҕына, аны кэлэн кыр-

дьан кыайбат буолан эһэр санаа киирдэ. Оҕо-

лор бааллар да, маҕаһыынтан бэлэми ылан 
аһыыр буоланнар сүөһүнү сэҥээрбэттэр. 
Хайа, уонна эдэр эрдэхпитинэ эмээхсиним 
биһикки 40-ча сыл устата сүөһү тутан олор-

буппут да, уоруйахтар сүгүннээбэт этилэр. 
Биирдэ санаан көрбүппүт, уоруйахтарга 
иитэн биэрэрбитин өйдөөбүппүт. Арааһа, 
уончаҕа чугаһыыр сүөһүнү буойунаттан 
булбуттааҕым. Ону даҕаны биирин бэчээттээн 
баран кэнчээрини туһанан уота түһээри ары-

ыга (өрүс арыытыгар) үүрээри аҕай турдах-

тарына баттаспытым. Иккиспин хайы-үйэҕэ 
өлөрбүттэрин, тириититтэн булан ылбытым. 
Онно дакаастабылым диэн хаартыскалаах 
буолан мэлдьэспэтэхтэрэ. Биирин үксүн ма-

ассабайдык уоралларын иһин кэлэйэммин, 
оҕолору сүөһүлэниҥ диэн күһэйбэппин.

Махтал буоллун көмөлөспүт оҕолорго 
уонна дьаһайан ыыппыт салалтаҕа!

Н. КОКОРЕВ, Хамаҕатта

Киһи – киһиэхэ

СААҺЫРБЫТ КИҺИ 
САНААМ...

«Сведения об исполнении 
бюджета, сведения о 

численности муниципальных 
служащих и работников 

муниципальных учреждений 
за 9 месяцев 2014 года  МО 

«Маймагинский наслег» 
Намского улуса РС (Я):

Исполнение бюджета МО 
«Маймагинский наслег» соста-

вило:
по доходам 9 971 162,76 руб., 

или 78,22 % от уточненного объ-

ема (12 747 065.00 руб.);
по расходам 9 462 609,7 руб., 

или 73,94 % от уточненного объ-

ема (12 797 065,00 руб.). 
Дефицит (профицит) бюд-

жета в размере 50,0 тыс, руб.
Численность муниципаль-

ных служащих администрации 
МО «Маймагинский наслег» - 2 
(два) человек. Расходы на их 
денежное содержание –  1 952,1 
тыс. рублей.

Численность работников 
муниципальных учреждений 
составляет 2 человек, расходы 
на их денежное содержание – 
756,9 тыс. рублей.

Глава А.И. Егоров

«Сведение о ходе исполнения 
бюджета МО «Ленский наслег» 
за 3 квартал 2014 года:

– доход в сумме 186 456 392,33 
руб., по расходам в сумме 162 386 
720,16 руб.

– численность муниципаль-

ных служащих 10 (десять) за-

траты на содержание 5 991 141,04 
руб., работников муниципальных 
учреждений 58 (пятьдесят во-

семь) затраты на содержание 15 
639 633,32 руб.

Глава А.Г. Новгородов

Сведения об исполнении 
бюджета МО «Салбанский на-

слег», сведения о численности 
муниципальных служащих и 
работников муниципальных уч-

реждений за 9 месяцев 2014 год
Доходы бюджета МО «Сал-

банский наслег» из запланиро-

ванных утвержденных назначе-

ний 11622013 руб. исполнено (по-

ступление в бюджет) 10523539,5 
руб. План выполнения составил 
90,5%. Израсходовано по статьям 
всего 9035157,91 руб.

Численность муниципаль-

ных служащих администрации 
МО «Салбанский наслег» на 
01.10.2014 г. составляет 3 (три) 
человека, расходы на их денеж-

ное содержание – 2018809,29 руб.
Численность работников му-

ниципальных учреждений на 
01.10.2014 г. составляет 3 (три)
человека, расходы на их денеж-

ное содержание – 968893,73 руб.
Зам. главы МО «Салбанский 

наслег» Е.С. Ушницкий

® СЪЕМКА СВАДЕБ И 
ТОРЖЕСТВ!

Желаете запечатлеть се-

мейные торжества, свадьбы, 
юбилеи? Нет ничего проще – по-

звоните по телефону 42-9-48, 
89243660623, 89141077316. Мы 
приедем и по вашему желанию 
качественно, профессионально 
снимем на видео и фото с от-

личным оформлением. Также 
принимаем заказы на имидж-
фильмы, музыкальные клипы, 
семейное фотографирование на 
дому, перевод из видеокассет 
на цифровые носители, монтаж 
и запись частных видеосъемок.

® «ТӨРҮТ УУ» ТЭРИЛТЭ 
БИЛЛЭРЭР:

19 лиитэрэлээх бутыыллаах 
ЫРААС УУНУ биһигиттэн мэл-

дьи атыылаһыахха сөп. Атыыга 
бааллар помпалар, кулердар, ону 
таһынан скандинавскай хаамыы 
торуоскалара.

Кирдээх, саһарбыт уонна 
хайдыылаах баллоннары төттө-

рү ылбаппыт. 
Нам: Чернышевскай уул. 

6-та, «Олоҥхо» атыы киинэ, 
Аппааны: Лена уул. 16-та. 
Аадырыска тириэрдии теле-

фоннара: МГФ-873-73-11, МТС-
300-11-70.

Төрүт уу – Чэгиэн турук – 
Үйэлээх олох

® - Продается благоустро-

енная 2-хкомн. квартира, КПД, 
район Новопортовской, 2-й этаж 
– 4700 руб. с торгом, в связи с пе-

реездом, мебелирована. Ипотека 
возможна.

- Продается благоустроенная 
2-хкомн. квартира, деревянная, 
район ЯГСХА, 2-й этаж – 2500 
руб.

- Продается благоустроенная 
2-хкомн. квартира, центр, ДК Ку-

лаковского, 2-й этаж, КПД – 4300 
с торгом, в связи с переездом.

Тел. 89243690715

® Крестьянское хозяйство 
«Кэскил» продает картофель, 
капусту по цене 20 р./кг.

Адрес: с. Намцы, ул. Черны-

шевского, 55, Овощехранилище 
(бывший арочный гараж).

Тел. 89644172715, 89241740365, 
89243698737

® Продается 3-хкомн. квар-

тира в 4-хкв. доме с отдельным 
входом в квартиру через свою 
территорию. Внутри террито-

рии: котельная 3х6, душ, 2 тепли-

цы. Помимо этого имеется ограж-

денная усадьба с надворными по-

стройками: баня, туалет, хотон, 
гараж, курятник – 970 т.р. Торг.

Тел. 89142348728, 89142898480

® Предлагаю услуги инжене-

ра-эколога, эколога организации. 
Разработка и согласование при-

родоохранных проектов (НДС, 
ПДВ, ЗСО), расчет НВОС и т.д. 
Цена договорная. 

Конт. тел. 89141098026, e-mail: 
ecology-14@mail.ru

®  Продаю Т-Кроун 1995 г.в. 
141 кузов – 150 тыс. руб.; УАЗ-
31512 не на ходу; ЗИЛ-130 не 
на ходу; Т-Кроун 1999 г.в. в от-

личном состоянии. Без пробега 
по РФ.

Тел. 89142791139

® Суһаллык 3,7 саастаах 
уулаах бургунаһы атыылыы-

быт. Сыаната кэпсэтиинэн.
Тел. 23-1-29, 89659947084, 

89142986976

® Услуги профессионального 
электрика. Быстро, качественно, 
недорого.

Тел. 89681564133

® Продаю: песок речной, гор-

ный, кильдямский. Услуги а/м 
«Камаз».

Тел. 89142874753

® Продаю: дрова-швырок, 
доставка, прицеп трактор МТЗ 
– 5000 руб.

Тел. 89142927963

® Обшивка, отделка, строи-

тельные работы, установка пла-

стиковых труб.
Тел. 89148230516

® Ритуальные услуги и при-

надлежности.
Адрес: с. Намцы, ул. Ойунского, 

2, 89141018019

® Грузовые перевозки по се-

лу, по городу.
Тел. 89243661967, 89841160270

® Продаю бортовой УАЗ-
2012 г.в., газ, бензин – 420 т.р.

Тел. 89243663914

Нашедшим права на имя Пе-

трова Константина Васильевича, 
документы на Сузуки эскудо на 
имя Ермолаева Сахаяна Кон-

стантиновны просим позвонить.
Тел 89640770405

Считать недействительным 
утерянное водительское удосто-

верение на имя Чиркова Панте-

леймона Пантелеймоновича.

Бииргэ үлэлээбит коллегабыт
СТЕПАНОВА

Мария Семеновна
эмискэ олохтон туораабытынан 
оҕолоругар, сиэннэригэр ди-

риҥ кутурҕаммытын тиэрдэбит, 
аһыыгытын тэҥҥэ үллэстэбит.

НЦРБ приемнай покой, 
пищеблок коллектива

Убаастабыллаах дьүөгэбит, 
үөлээннээхпит

СТЕПАНОВА 
Мария Семеновна

биһиги кэккэбититтэн хомолтоло-

охтук күн сириттэн туораабытынан 
оҕолоругар, сиэннэригэр дириҥ 
кутурҕаммытын тиэрдэбит.

Бииргэ үлэлээбит дьүөгэлэрэ, 
коллегалара поликлиникаттан

Күндү ийэбит, эбэбит, хос 
эбэбит, Уус-Алдан оройуонун 
Лөгөй нэһилиэгиттэн төрүттээх, 
Нам нэһилиэгин олохтооҕо Пря-

дезникова Матрена Николаевна 
күн сириттэн барбытыгар би-

һиэхэ ыар күммүтүгэр күүс-
көмө буолбут дьоммутугар мах-

тал тыллары  тиэрдиэхпитин 
баҕарабыт.

Ол курдук, ийэбит балыы-

һаҕа сытар күннэригэр дору-

обуйатын туһугар охсуспут 
үрүҥ халааттаах аанньаллар-

бытыгар, Нам улууһун киин 
балыыһатын терапия, реанима-

ция коллективтарыгар, I учаа-

стак терапевт бырааһыгар Е.А. 
Шестаковаҕа.

Ийэбитин, эбэбитин тиһэх 
суолугар атаарарбытыгар күүс-
көмө буолбут дьүөгэтигэр Д. 
Никоноваҕа, бииргэ алтыспыт 
табаарыстарыгар, Салбаҥ нэ-

һилиэгин баһылыгар А.Х. Но-

виковка, чугас ыалларбыты-

гар, доҕотторбутугар, табаа-

рыстарбытыгар, массыынанан 
көмөлөспүт Аммосов Ваняҕа, 

аймахтарбытыгар дириҥ мах-

талбытын тиэрдэбит.
Баҕарабыт эһиэхэ кытаанах 

доруобуйаны, дьиэ кэргэҥҥи-

тигэр дьолу, үлэҕитигэр сити-

һиилэри.
Оҕолоро, күтүөттэрэ, сиэннэрэ, 

хос сиэннэрэ

Убаастабыллаах, айар тала-

аннаах Юрий Васильевич По-

тапов – Саргын, Эн Ийэ күнү-

нэн эҕэрдэлээн суруйбут «На-

мыыналар», «Дьүөгэлэр» диэн 
хомоҕой тыллаах хоһооҥҥун 
астына-дуоһуйа аахтыбыт уон-

на «Эҥсиэли» хаһыат нөҥүө 
махталбытын этэбит.

Баҕарабыт Эйиэхэ чэгиэн-
чэбдик доруобуйаны, олоххор, 
дьиэ кэргэҥҥэр уһун дьоллоох 
олоҕу. Айар кутуҥ аартыга уо-

стары билбэтин, бар дьоҥҥор 
өссө да кэрэни бэлэхтии, үөрдэ-
көтүтэ, дьоллуу сырыт.

Махталы кытта 
«Намыыналар», «Дьүөгэлэр» 

ырыа ансамбллара

Убаастыыр ветеран учууталбытын, РФ үөрэҕириитин туй-

гунун, Учууталлар учууталларын ДАРЬЯ ГРИГОРЬЕВНА 
 ЯДРИХИНСКАЯНЫ өр сыллаах үлэҥ сыаналанан «Граж-

данскай килбиэн» анал бэлиэнэн наҕараадаламмыккынан ис-

тиҥник эҕэрдэлиибит!
Эн учуутал идэтин баһылаан үөрэтэн-такайан төһөлөөх 

элбэх ыччаты киэҥ суолга атаарбытыҥ буолуой? Билигин 
ол ыччаттарыҥ төрөөбүт дойдуларыгар үлэлии-хамсыы 
сылдьалларыттан биһиги киэн туттабыт. Баҕарабыт чэгиэн-
чэбдик доруобуйаны, чугас дьонноруҥ, үөрэппит оҕолоруҥ 
тапталларыгар бигэнэн уһуннук, дьоллоохтук олор диэн ал-

гыспытын тиэрдэбит.
М.К. Аммосов аатынан Хатырык орто оскуолатын 

коллектива

Күндү үөлээннээхтэрбитин:  ЖИРКОВ ПАВЕЛ 
ДМИТРИЕВИҺЫ 60, ПЕСТРЯКОВА ГАЛИНА ИВАНОВНА-

НЫ 65 сааскытын туолбут үөрүүлээх күҥҥүтүнэн итиитик-
истиҥник эҕэрдэлиибит!

Оҕолоргут, сиэннэргит тапталларынан угуттанан, бар 
дьоҥҥут ытыктабылын ылан, олоххут өссө уһаатын диэн 
алыптаах алгыспытын аныыбыт. Бары үтүөнү, кэрэни баҕа-

рабыт. Дом!
Ветеран сэбиэтэ, Хамаҕатта

МАХТАЛ ТЫЛЛАРА

ИЇИРЭХ ТЫЛЛАР

«Хомустаах 2-с нэһилиэгэ» муниципальнай тэриллии 
дьаһалтата, нэһилиэк депутаттара, ветераннарын сэбиэтэ 
нэһилиэк олохтоохторугар Артемьев Спартак Матвеевичка, 
Артемьев Владимир Матвеевичка, балтыларыгар Протопо-

пова Мария Матвеевнаҕа, кинилэр оҕолоругар, сиэннэригэр, 
Герцен аатынан Санкт-Петербург университетын преподава-

телэ, профессор, филологическай наука доктора 
АРТЕМЬЕВ

Николай Матвеевич
ыарахан ыарыыттан өлбүтүнэн дириҥ кутурҕаммытын ти-

эрдэбит.

Бииргэ үлэлээбит үөлээннээҕим, үлэ ветерана, Нам с. 
олохтооҕо

ВИНОКУРОВ 
Иван Иннокентьевич

ыарахан ыарыыттан күн сириттэн күрэммитинэн кэргэнигэр 
Розалия Николаевнаҕа, уолугар Леняҕа, кыыһыгар Катяҕа, 
сиэннэригэр дириҥ кутурҕаммын тиэрдэбин.

Екатерина

БИЛЛЭРИИЛЭР

® Кафе «BURGER CENTER», работавший 
летом на территории торгового центра «ШО-

КОЛАД», переехал в кинотеатр «САРДАҤА» 
по ул. Ст. Платонова 1.  Ждем вас с 10:00 ч. до 
19:00 ч. с понедельника по субботу. 


